
Shri Gananatha Stuti Ramakrita

ராமக்ரு’தா ஶ்ரீக³ணநாத²ஸ்துதி:

॥ ஶ்ரீக³ணேஶாய நம: ॥
ராம உவாச ।
நமஸ்தே க³ணநாதா²ய ப⁴க்தாநந்த³விவர்த⁴ந ।
ப⁴க்திப்ரியாய தே³வாய ஹேரம்பா³ய நமோ நம: ॥ 40॥
வேதா³ந்தவேத்³யரூபாய மநோவாணீமயாய ச ।
மநோவாணீவிஹீநாய யோகா³காராய தே நம: ॥ 41॥
க³ஜவக்த்ராய வை துப்⁴யம் நிர்கு³ணாத்மப்ரதா⁴ரிணே ।
ஸகு³ணாய ச கண்டா²தோ⁴ நராகாராய தே நம: ॥ 42॥
அநாத³யே ச பூஜ்யாய ஸர்வேஷாம் ஸர்வதா³யிநே ।
ஆதி³பூஜ்யாய விக்⁴நேஶ நாநாவிக்⁴நப்ரசாலக ॥ 43॥
விக்⁴நஹந்த்ரே ஸுப⁴க்தாநாம் விக்⁴நகர்த்ரே து³ராத்மநாம் ।
ஸதா³ஸ்வாநந்த³நாதா²ய டு⁴ண்டி⁴ராஜாய தே நம: ॥ 44॥
வக்ரதுண்டா³ய தே நாத² நமோ லம்போ³த³ராய வை ।
ஸததம் ஶாந்திரூபாய ஶாந்திதா³ய நமோ நம: ॥ 45॥
மஹோத³ராய ஸித்³தே⁴ஶ்ச பு³த்³தே⁴ஶ்ச பதயே நம: ।
நாநைஶ்வர்யப்ரதா³த்ரே தே ப்⁴ரமதா³ய நமோ நம: ॥ 46॥
நாநாஜ்ஞாநப்ரபே⁴தை³ஶ்ச மோஹகர்த்ரே நமோ நம: ।
ஸுப⁴க்தாநாம் ஸதா³ நாத² ப்⁴ரமமோஹாதி³ஹாரிணே ॥ 47॥
நாநாதை³த்யநிஹந்த்ரே ச தே³வாநாம் மத³ஹாரிணே ।
ஸுராஸுரமயாயைவ ப்³ரஹ்மேஶாய நமோ நம: ॥ 48॥
ஸர்வத்ர யோக³ரூபேண ஸம்யோகா³யோக³ஹீநத: ।
ஸம்ஸ்தி²தம் தம் கத²ம் ஸ்தௌமி த்வாம் விக்⁴நேஶ வத³ ப்ரபோ⁴ ॥ 49॥
யம் ஸமர்தா² க³ணாத்⁴யக்ஷ யோகி³ந: ஶேஷகாத³ய: ।
ஶிவாத³யஶ்ச வேதா³வை ஸ்தௌதும் ந ப்ரப⁴வந்தி தே ॥ 50॥
தம் கிம் ஸ்தௌமி க³ணாதீ⁴ஶமதஸ்த்வாம் ப்ரணதோऽப⁴வம் ।
தேந துஷ்டஶ்ச மாம் நாத² பாலயஸ்வ த்வதா³ஶ்ரிதம் ॥ 51॥

ஏவம் ஸம்ஸ்துவதஸ்தஸ்ய ப⁴க்திபா⁴வேந மாநத³ ।
ப⁴க்த்யா ரோமோத்³க³ம: ப்ராப்த: கண்ட²ரோதோ⁴ ப³பூ⁴வ ஹ ॥ 52॥
நநர்த பரமாநந்த³யுக்தோऽஸௌ பா⁴ர்க³வாக்³ரணீ: ।
ஜய விக்⁴நேஶ ஹேரம்ப³ க³ணேஶேதி வத³ம்ஸ்ததா³ ॥ 53॥
தம் ததா² ப⁴க்திஸம்மக்³நம் வீக்ஷ்ய தே³வோ க³ஜாநந: ।
உவாச ஸாஶ்ருநேத்ரஶ்ச ஸரோமாஞ்ச: ப்ரஜாபதே ॥ 54॥
(ப²லஶ்ருதி:)
ராம ராம மஹாபா⁴க³ ஶ‍்ரு’ணு மே பரமம் வச: ।
த⁴ந்யோऽஸிஸர்வபா⁴வேந ப⁴க்தோ மே மக்³நதாம் க³த: ॥ 55॥
த்வயா க்ரு’தமித³ம் ஸ்தோத்ரம் ப⁴வேத் ப⁴க்திரஸப்ரத³ம் ।
படி²ஷ்யதி ச யஶ்சைதச்ச்²ரு’ணுயாத் ஸததம் பரம் ॥ 56॥
தஸ்யாऽஹம் ஸகலாம் பா³தா⁴ம் நாஶயிஷ்யாமி நித்யதா³ ।
இஹ பு⁴க்த்வாऽகி²லாந் போ⁴கா³நந்தே ஸ்வாநந்த³கோ³ ப⁴வேத் ॥ 57॥
யத்³யச்சிந்தயதி ப்ராஜ்ஞ தத்தத்³தா³ஸ்யாமி கேஶவ ।
மம மாந்ய:ஸதா³ ஸோऽபி ப⁴விதா நாத்ர ஸம்ஶய: ॥ 58॥
பரஶும் மே க்³ரு’ஹாண த்வம் தேந மத்தௌல்யகோ³ ப⁴வே: ।
ஜேஷ்யஸி த்வம் மஹாவீரமர்ஜுநம் ராஜபி⁴ர்வ்ரு’தம் ॥ 59॥
நி:க்ஷத்ரியாம் ததா² ப்ரு’த்²வீம் கரிஷ்யஸி ந ஸம்ஶய: ।
ஏகவிம்ஶதிவாரம் த்வம் ஸதா³ ஜயஸமந்வித: ॥ 60॥
நாம தே ஸர்வவிக்²யாதம் ப⁴விஷ்யதி ஶுப⁴ப்ரத³ம் ।
உக்தம் பரஶுராமேதி ஸ்மரணேந ஸுக²ப்ரத³ம் ॥ 61॥
யஜ்ஞாந் க்ரு’த்வா மஹாபா⁴க³ யஶ:ஸம்ஸ்தா²ப்ய பூ⁴தலே ।
ஶாந்தியோக³ஸ்த²பா⁴வேந மாம் ப⁴ஜிஷ்யஸி நித்யதா³ ॥ 62॥
இதி ராமக்ரு’தா ஶ்ரீக³ணநாத²ஸ்துதி:ஸம்பூர்ணா ॥
- ॥ முத்³க³லபுராணம் த்ரு’தீய: க²ண்ட:³ । அத்⁴யாய: 37 । 3.37। 40-62॥
- .. mudgalapurANaM tRRitIyaH khaNDaH . adhyAyaH 37 . 3.37. 40-62..

Proofread by Yash Khasbage, Preeti Bhandare

2 sanskritdocuments.org



ராமக்ரு’தா ஶ்ரீக³ணநாத²ஸ்துதி:

Shri Gananatha Stuti Ramakrita

pdf was typeset on June 4, 2024

Please send corrections to sanskrit@cheerful.com

gaNanAthastutiHrAmakRRitA.pdf 3


	Document Information
	Document Text
	Document Credits

